
Бу мавзу қазои қадар ва банданинг амали мавзусига узвий боғлиқдир.

Қадария ва мўътазилаларга ўхшаб «Банда ўз амалини ўзи халқ қилади,
Аллоҳ таолонинг бу ишга дахли йўқ», деганлар «Банданинг амалига яраша
савоб ёки азоб бериш Аллоҳ таолога вожибдир», дейдилар.

Аҳли сунна ва жамоа мазҳабида эса «Аллоҳ таоло бандага унинг қилган
яхшилиги ва тоати учун савоб берса, Ўз фазлидан беради. Агар Аллоҳ
таоло бандани иқобга дучор қилса, Ўз адли ила дучор қилган бўлади»,
дейдилар.

Чунки борлиқдаги барча нарса, жумладан, савоб ва иқоб ҳам Аллоҳ
таолонинг Ўз мулкидаги нарсадир. Аллоҳ таоло қилган ишидан сўралмас
Зотдир.

Қуръони Карим оятларида Аллоҳ таоло мўмин ва солиҳ бандаларига савоб
бериши ҳақида такрор-такрор таъкидланади. Савоб банданинг бу дунёда
қилган амали мукофотидир.

Аллоҳ таоло Оли Имрон сурасида:

َنيِنِسْحُمْلا ُّبِحُي ُهّللاَو ِةَرِخآلا ِباَوَث َنْسُحَو اَيْنُّدلا َباَوَث ُهّللا ُمُهاَتآَف



«Бас, Аллоҳ уларга бу дунё савобини ва охиратнинг гўзал савобини
берди. Аллоҳ яхшилик қилувчиларни севадир», деган (148-оят).

Аллоҳ таоло Нисо сурасида:

اًعيِمَس ُهّللا َناَكَو ِةَرِخآلاَو اَيْنُّدلا ُباَوَث ِهّللا َدنِعَف اَيْنُّدلا َباَوَث ُديِرُي َناَك نَّم
اًريِصَب

«Ким дунё савобини истаса, бас, дунёнинг ҳам, охиратнинг ҳам
савоби Аллоҳнинг ҳузуридадир», деган (134-оят).

Шунингдек, Қуръони Карим оятларида Аллоҳ таоло гуноҳкор бандаларига
иқоб бериши ҳақида такрор-такрор таъкидланади. Иқоб банданинг бу
дунёда қилган гуноҳларининг жазосидир.

Аллоҳ таоло Сод сурасида:

ِباَقِع َّقَحَف َلُسُّرلا َبَّذَك اَّلِإ ٌّلُك نِإ

«Барчалари, албатта, расулларни ёлғончига чиқардилар. Бас,
иқобим ҳақ бўлди», деган (14-оят).

Аллоҳ таоло Фуссилат сурасида:

ٍميِلَأ ٍباَقِع وُذَو ٍةَرِفْغَم وُذَل َكَّبَر َّنِإ َكِلْبَق نِم ِلُسُّرلِل َليِق ْدَق اَم اَّلِإ َكَل ُلاَقُي اَم

«Албатта, Роббинг мағфират эгасидир ва аламли азоб эгасидир»,
деган (43-оят).

Мукофот ёки жазо амалга қараб бўлади.

Қуръони Карим оятларини ва Пайғамбар соллаллоҳу алайҳи васалламнинг
ҳадиси шарифларини тааммул қиладиган бўлсак, савоб ҳам, иқоб ҳам
амалга қараб берилиши умумий қоида эканини кўрамиз.

Аллоҳ таоло Зухруф сурасида:

َنوُلَمْعَت ْمُتنُك اَمِب اَهوُمُتْثِروُأ يِتَّلا ُةَّنَجْلا َكْلِتَو

«Мана шу – қилиб  ўтган амалларингиз сабабли сизга мерос қилиб
берилган жаннатдир», деган (72-оят).

Аллоҳ таоло Наҳл сурасида:



اَمِب َةَّنَجْلا ْاوُلُخْدا ُمُكْيَلَع ٌمالَس َنوُلوُقَي َنيِبِّيَط ُةَكِئآلَمْلا ُمُهاَّفَوَتَت َنيِذَّلا
َنوُلَمْعَت ْمُتنُك

 «Фаришталар уларнинг жонларини пок ҳолларида ола туриб:
«Сизларга салом бўлсин! Қилиб юрган амалларингиз туфайли
жаннатга киринг!» дерлар», деган (32-оят).

Аллоҳ таоло Аъроф сурасида:

اَم َنْوَزْجُيَس ِهِئآَمْسَأ يِف َنوُدِحْلُي َنيِذَّلا ْاوُرَذَو اَهِب ُهوُعْداَف ىَنْسُحْلا ءاَمْسَألا ِهّلِلَو
َنوُلَمْعَي ْاوُناَك

 «Энг гўзал исмлар Аллоҳникидир. Бас, Унга улар ила дуо қилинг ва
Унинг исмларида оғадиганларни тек қўяверинг. Тезда қилган
амалларининг жазосини олурлар», деган (180-оят).

Аллоҳ таоло Сажда сурасида:

ْمُتنُك اَمِب ِدْلُخْلا َباَذَع اوُقوُذَو ْمُكاَنيِسَن اَّنِإ اَذَه ْمُكِمْوَي ءاَقِل ْمُتيِسَن اَمِب اوُقوُذَف
َنوُلَمْعَت

 «Қилиб ўтган амалларингиз туфайли мангу азобни тотинг!» деган
(14-оят).

Шу суранинг давомида яна:

َنوُوَتْسَي اَّل اًقِساَف َناَك نَمَك اًنِمْؤُم َناَك نَمَفَأ
َنوُلَمْعَي اوُناَك اَمِب اًلُزُن ىَوْأَمْلا ُتاَّنَج ْمُهَلَف ِتاَحِلاَّصلا اوُلِمَعَو اوُنَمآ َنيِذَّلا اَّمَأ

ْمُهَل َليِقَو اَهيِف اوُديِعُأ اَهْنِم اوُجُرْخَي نَأ اوُداَرَأ اَمَّلُك ُراَّنلا ُمُهاَوْأَمَف اوُقَسَف َنيِذَّلا اَّمَأَو
َنوُبِّذَكُت ِهِب مُتنُك يِذَّلا ِراَّنلا َباَذَع اوُقوُذ

 «Ахир мўмин бўлган одам фосиқ бўлган одам каби бўлурми?! Тенг
бўлмаслар. Аммо иймон келтириб, солиҳ амалларни қилганларга,
албатта, уларга қилиб ўтган амаллари учун зиёфат ўлароқ,
жаннатул маъво бор. Аммо фосиқлик қилганлар эса, бас, уларнинг
жойлари оловдир. Ҳар сафар ундан чиқмоқни ирода қилсалар, унга
қайтарилурлар ва уларга: «Ўзингиз ёлғонга чиқарган оловнинг
азобини тотинг», дейилур», деган (18-20-оятлар).

Шунингдек, Расулуллоҳ соллаллоҳу алайҳи васалламнинг ҳадиси
шарифларида ҳам кишиларга савоб ёки иқоб бериш, уларни жаннат ёки
дўзахга киритиш амалларга боғлаб қўйилганини кўрамиз.



 
(Давоми бор)

«Сунний ақийдалар» китоби асосида тайёрланди


